Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako galdera, Nafarroako Unibertsitate Publikoa IdisNA-n sartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeari atxikitako foru parlamentari Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan: 

IdiSNA-Nafarroako Osasun Ikerkuntzako Institutua diziplinarteko eta nazioz gaindiko ikerkuntza biomedikoko gune gisa eratu zen, osasun-zerbitzuetako ikerkuntza oinarrizko, kliniko eta epidemiologikora bideratuta, honako talde hauek elkartu zirenean: Nafarroako Unibertsitate Klinika, Nafarroako Ospitalegunea, Nafarroako Unibertsitatea, CIMA-Ikerkuntza Mediko Aplikaturako Zentroa, Navarrabiomed-Miguel Servet Fundazioa, Osasun Publikoaren eta Lan Osasunaren Institutua eta Nafarroako Osasun Zerbitzuko Oinarrizko Laguntza. 

Nafarroako Gobernuak behin baino gehiagotan adierazi izan du bere nahia dela NUP-Nafarroako Unibertsitate Publikoa institutu horretan sartzea. Hori dela eta, honako hau jakin nahi dugu: 

Zertan dira Nafarroako Unibertsitate Publikoarekiko elkarrizketak, NUP IdiSNAn sartzeari dagokionez? 

Iruñean, 2016ko martxoaren 9an 

Foru parlamentaria: Koldo Martínez Uriona-barrenetxea

